11 сыныф  эдебият                                          оджа  Джемилова Л.С.
Мевзу: «Афат» поэмасы».
Дерснинъ макъсады:
Поэманы талиль этюв,мустакъиль фикир юрсетмеге огретюв, нутукъ инкишаф этюв, сёз байлыгъыны арттырув, къырымтатар халкъынынъ тарихыны унутмамакъ.  Ватангъа, тильге севги ашлатув.

Дерсте эсас фаалиетлер. Языджынынъ омюр ве яратыджылыкъ елуны тасвирлев. Поэманынъ сюжет, композициясыны ве образларынынъ системасыны бельгилев.Агъзавий икяе этюв ичюн план тизип, цитаталар сечип алмакъ.Поэманынъ тарихий эсасыны бильмек, онынъ фаджиасыны аныкълап, мусбет ве менфий къараманларнынъ характеристикасыны берюв.

Оджа тарафындан къарарлаштырылгъан нетиджелер .                             

Шахсиет осьтюриджи: Ватангъа,тильге севги ашлатув, онынъ кечмишине урьмет осьтюрюв; окъув ве араштырма эсасында талебернинъ ахлякъий дуйгъуларыны ве къонушув къабилиетини шекиллендирюв ве инкишаф эттирюв.

Фенлер ара: Джоаграфия, тарих фенлеринен багъламакъ. Мектептен тыш (радио, телевизион, интернет, бедиий ве тенкъидий эдебиятны мустакъиль суретте  окъув) алынгъан бильгилерден файдалана бильмек, анълап окъумакъ, индивидуаль ве группаларда чалышмакъ къабилиетини осьтюрюв.

Эдебий: эсернинъ метининен чалыша бильмек, фактлар ве бедиий деталлерни топламакъ, оларны талиль этмек, хулясалар чыкъармакъ ве умумийлештирмек; онынъ бедиий хусусиетлерини анъламакъ ве оларгъа къыймет кесмек, окъулгъан эсерни талиль эткенде иштирак этмек бильгисини инкишаф этюв, алынгъан бильги ве теджрибелерден аятта анги вазиетте файдаланмакъ мумкюнлигини анъламакъ;

Корьгезме: языджынынъ портреты, китап, ресимлер,тахта.

Метод: интерактив усулы

Эпиграф:
«Гъурурланам миллетимнен,
Йыкъылса да тургъан халкъ! 

Озь джанынен,озь элинен 

Мекяныны къургъан халкъ!»

(Черкез Али)

Дерснинъ кетишаты

1 Тешкилий момент

а) Селямлашув.

б) Невбетчининъ рапорты
в) Дерснинъ мевзусыны ве макъсадыны илян этюв
II      Янъы мевзу.   
1.Оджанынъ сёзю

Урьметли талебелер,бугунь биз сизлернен Черкез Алининъ «Афат» поэмасы устюнде дерc  девамында чалышаджамыз.

а) «Афат» неге дерлер?

Русча - горе, беда, бедствие, гроза.
Къырымтатарджа - фаджиа, аджыныкъ, олюм, къара куньлер, вакъиа.

Афат сёзю эшиткенде бизим акъылымызгъа «аджыныкъ»,  «беля» деген сёзлер келе. Онынъ ичюн мен сизге не кунеш, не гуль сыздым. Мен сизге «кактус» сыздым. Онынъ тигенегине тийсенъ азап,  агъырув дуясынъ.
б) «Афат» сёзюни эшиткенде акъылынъызгъа не келе?

Сюргюнлик ве фаджиа

Бу сезлернен поэманынъ серлевасыны денъиштирмек мумкюн.Афат ерине сюргюнлик я да фаджиа къоймакъ мумкюн.

в) Бу сезлернен бир къач джумле тизинъиз.            Джумлелерни поэманынъ мундереджесинен  багъламагъа мумкюнми?

в) Къырымтатар халкъынынъ къайсы кунь ве не ичюн матем кунь сайыла?

Т. 18 майыс 1944с. къырымтатар халкъынынъ матем куню сайыла.Чюнки бу кунь саат дертте бутюн халкъ къарт, къадын, яш балаларгъа бакъмайып «Саткъын» деп, товар вагонларгъа отуртып, Озьбекистангъа,  Уралгъа елладылар.

«Хатырлайыкъ кечмишлерни, хатырлайыкъ;
 Унутмайыкъ сюргюнликнинъ туфаныны».

(Леся Украинка)

Балалар, бу дженкте, сюргюнликте, Озьбекистанда эляк олгьан адамларны хатырлап, бир дакъкъа индемемезден турайыкъ. Отурынъыз.
3. Кечкен дерсте  биз поэманынъ мундереджесинен таныш олдыкъ.
а) Поэма къач къысымдан ибарет?  Оларнынъ серлевалары насыл?

Т.Поэма учь къысымдан ибарет. 
1.Тепренюв

2. Эджебийликте

3.Къайтув

Лугьат иши 

1 .Тепренюв -колебание 

2.Эджнебийликте - на чужбине 

З. Къайтув - возвращение
Оджа:  Дерснинъ башында сизлер группа боюнджа отурдынъыз. Шимди сизлер эр бир  группалар боюнджа  кягъытта язылган къысымына план тизип, оны презентация япаджакъсыз.

III.    Группаларда чалышув

1 .Тепренюв
1.Дешетли саба. 

2.Табиатны къайгъырувы
З. Елда.
4.Ана-баланы такъдири

2. Эджнебийликте
1 .Сюргюнликке келюви ве яшайышы.

2.Миллий достлукъ.
З.Ватан асретлиги.
4.Миллий арекет. 

З.Къайтув
1. Къайтув я да авдет
2.Хорлукъ кельди.
3. Чадыр шеэрлери.
4.Къырымда яшав.

Планларны презентация эте билемиз. 

IV  Дерсликнен чалышув.
Оджанынъ сёзю.  

 Биз сизлернен  поэма  акъкъында  къыскъа малюмат эшиттик.                                         
                         Сизлерге суаллер:
1) Къырымтатар халкъы акъкъында насыл сыфатлар

айтмакъ мумкюн?
Т.Мераметли,инсаниетли,намуслы,ишкир,мусафир-
чен, эр бир миллетке гонъюль ача.
2)  Поэманынъ баш къараманы ким?

Т.Фатма апте   Къуртамет.
3) Къуртаметнинъ табиат чизгилери акъкъында не айта билесиз?
Т. Адамларгъа ярдым эте, ишкир, тербиели, мераметли, инсаниетли, адамларгъа паёк ве сув алып келе.

Оджа сезю:Черкез-Али Къуртаметнинъ образында бутюн къырымтатар халкъыны косьтере.

4)Поэмада Къуртамет насыл чекишмелерге огърай?

Т.Къуртамет бутюн халкъ киби сюргюнликке огърай.О, анасынен товар вагонда къайда кеткенини,не оладжагъыны ве насыл башына белялар тюшеджегини бильмей.О ,бутюн халкъ киби ел бою чекише.Онынъ козь огюнде ачлыкъ,олюм,къасеветлер олып кече.Яшайышында тюрьмелер коре.
5) Ана-бала ёлда даа насыл бир фаджиагьа огърай? 

Т.Къуртамет паёк ве сув алмакъ ичюн вагондан тюше.Паёк чокъча алам деп,бираз вакъыт джоя.Шу арада станцияда эшелонлар тюрлю-тюрлю тарафларгъа кетип башлай.Къуртамет исе ёлда къала.
Оджанынъ сёзю: бу вакъиа акъкъында сатырларны
тапынъыз?  (талебелер китаптан окъуйлар.)

6) Ел бою халкъ насыл чекише?
Т.Ел бою чокъусы  адамлар хасталыкълардан, ачлыкътан олелер.
7) Анасындан айырылгъан сонъ Къуртамет  неге огърай?

Т.  Къуртамет поездине кеч кълып ёлда къала.Станция комендаты оны  кечкен  эшелонгъа отурта,Къуртамет Озьбекистангъа тюше,анасы исе Уралгъа.Анасы Уралгъа кельген сонъ, даяналмайып оле.Къуртамет исе Озьбекистанда чёльде чалыша.Амма анасыны тапмагъа ниетини къалдырмай.О анасыны къыдырмакъ ичюн ярым айдан сонъ къача.Амма солдатлар оны туталар ве 10 йылгъа лагерге ёллайлар.
 V   Ресим устюнде чалышув.

 Поэмада бойле сатырлар бар. 

«Поезд кете,чёльни ярып, 

Миллет олып акъкъымыздан, 

Айырылдыкъ урф- адеттен.»

Автор бу сатырларда бизге не корьсетмеге истеди?  ( ресим устюнде чалышув.)

Поезд къырымтатар сёзюни экиге боле ве бир  тарафта  «Къырым», экинджи тарафта «татар» сёзю къала.
Оджанынъ сёзю :      Поэмада автор «саксаул» тереги акъкъында айта.Не ичюн автор къырымтатар  халкъыны бу терекнен къыяслай?

Т.  Чюнки бу терек сахрада яшай.Сыджакъкъа,сувсызлыкъа ве башкъа чекишмелерге даяна.Бизим халкъымыз бу терекке ошап,эр бир къыйын вазиетлерде ёл къыдырып ,озь аятыны къура.(Бу саксаул акъкъкында парча окъула.)

VI.     Пекитюв.  
Ресим устюнде чалышув.      «ВУЛКАН»
Талебелер озь фикирлерини айталар ве ресимге бакъып нетидже чыкъаралар.
                                         Эпиграфкъа къайтув.

Ресимге бакъып, эпиграфны айтып берелер.

VIII. Эв вазифеси

«Сюргюнлик» иншагъа азырланув. 

1 .Къартлардан эшиткен икяе. 

2.Насыл сюргюн этильген? 

З.Озьбекистанда яшайышлары. 

4.Къырымда яшайыш.

